«Аршалы дарыны» - білім мен ғылымды қолдау жобасы.
                                            «Терең білім – тәуелсіздігіміздің тірегі»
                                                                                  Н.Ә.Назарбаев
                            (Болашаққа бағдар: Рухани жаңғыру мақаласынан)

         Елбасымыздың рухани жаңғыруға, руханиятқа, білім, ғылымға қолдау көрсеткен  мүмкіндіктері  қай салада болмасын ұлттың алға ілгерлеуін,елімізді жылдам қарқынмен жылжытатын қозғаушы күш екені маңызы болды.
     «Болашақта ұлттың табысты болуы оның табиғи байлығымен емес, адамдарының бәсекелік қабілетімен айқындалады… Сондықтан, әрбір қазақстандық, сол арқылы тұтас ұлт ХХІ ғасырға лайықты қасиеттерге ие болуы керек. Ол үшін  компьютерлік сауаттылық, шет тілдерін білу,ғылым мен техникалық жаңалықтарды меңгеру, мәдени ашықтық сияқты факторлар әркімнің алға басуына  қажетті алғышарттары болмақ. Сол себепті, «Цифрлы Қазақстан», «Үш тілде білім беру», «Мәдени және конфессияаралық келісім» сияқты бағдарламалар – ұлтымызды, яғни барша қазақстандықтарды ХХІ ғасырдың талаптарына даярлаудың қамы», – деп ашып көрсетеді, Елбасы.
    Білім – рухани жаңғырудың басты алғышарты. Өйткені, ой жүйесі терең, алыстан пайымдап, тереңнен тамырланған дүниетанымы кең адам ғана бәсекеге төтеп береді деген ауқымды ұғымды білдіреді.
    Елімізде жүргізіліп жатқан  ауқымды бағдарламаларды жүзеге асыруда көш басында білім беру саласының атқарар жүгі ауқымды. Сондықтан қазақстандық әрбір азамат өз ісіне аса жауапкершілікпен, заманауи ойлау интеллектісімен көш бастап, өз үлестерін қосуға міндетті. 
       Осындай іс-шараның бірі Аршалы ауданы білім бөлімі әдістемелік кабинеттің басшысы Талғат Жаңабергенұлы мен математика-жаратылыстану бағытының әдіскері  Ульман Светлана  Вильгелмовналардың ұйымдастырумен  ақпан айының он тоғызыншы жұлдызында аудан мектептерінің 8-11сынып оқушыларының арасында «Аршалы дарыны» жоба аясында  математика-жаратылыстану бағытында төрт номинация бойынша ғылыми жоба қорғады.Онда: 1.биология-химия 2.география-экология 3.математика-информатика 4.физика-техника бағыттарында барлығы 58 оқушы қатысып, өз білімдерін сынады.
       Бұл жобаның ерекшелігі тәуелсіз әділқазылар Астана қаласының №70 мектеп-гимназиясынан, Осакаровка мектебінен, сондай-ақ Аршалы агротехникалық колледжінен білікті мамандардың қатысумен өтті.  Оқушылардың жобасын сарапқа салып, әділ бағалап,олардың шығармашылыққа деген ынтасын бір көтеріп тастады.
      Қатысушыларға ой салатын, алдағы уақытта назарда болатын ұсыныстарын да жеткізді.
Бұл жобаға Бұлақсай ауылы Абай атындағы орта мектебінен қатысқан екі оқушымыз да жеңіске жетті. Атап айтсақ, 8-сынып оқушысы Тұрсынбай      
[bookmark: _GoBack]   Үміт «3G антеннасы» -желі байланыс аясынан тыс жерде байланыс жасайтын құрылғының жобасын жасап,іс-тәжірибеде дәлелдеп, үздік қорғады. «Математика- информатика» бағыты бойынша  1-орын иеленіп,диплом және «Аршалы дарыны» төсбелгісімен марапатталды. Ғылыми жоба жетекшісі жас маман,информатика пәні мұғалімі Бахыт Оразбек оқушыны үздіксіз  сапалы дайындап, алға қойған мақсаттарына жетті.
       10-сынып оқушысы Байкадамова Дариға «Күн коллекторы арқылы үйді жылыту» тақырыбында қорғаған жобасымен жеңіске жетті. І дәрежелі диплом және «Аршалы дарыны» төсбелгісімен марапатталды. Жобаға дайындаған физика пәні мұғалімі Хамзина Ардақ Рақымқызы оқушымен тұрақты жұмыс жасап, жақсы нәтиже көрсетті. 
  Биология-химия бағытында Ижев орта мектебінің оқушысы Копылова  Ольга-Ідәрежелі диплом және «Аршалы дарыны» төсбелгісі, физика- техника бағытында Ижев орта мектебінің оқушысы Хрущева Ольга-І дәрежелі диплом және «Аршалы дарыны» төсбелгісі,  
 Аршалы №3 орта мектебінің оқушысы Оспанова Ханшайым-І дәрежелі диплом және «Аршалы дарыны» төсбелгісі,  , география-экология бағытында  Аршалы №2 орта мектебінің оқушысы Гавядов Данил –І дәрежелі диплом және «Аршалы дарыны»төсбелгісімен марапатталды.
     Дарынды оқушыларды өнер,білімге, ғылымға үйретіп, білім беруде аянбай тер төгіп жүрген ұстаздар қауымына сондай-ақ ұстаздарының  берген білімімен ғылымға бет бұрып, шығармашылықпен айналысып,болашақтың келбетін болжай білген және жеңіске жеткен оқушыларымызды шын жүректен құттықтаймын.Бұл жеңістің артында одан да үлкен жеңіске жетудің мақсат, міндеттерін айқындап одан да көп толағай табыстарға қол жеткізеді деп сенемін.
       Математика-жаратылыстану бағыты бойынша  халықаралық деңгейдегі білім бәсекелестігінде  көш басынан көрінудегі ауылдық, аудандық мектептердің білім сапасына қосатын үлесін арттыру  мақсатында осындай керемет жобаны өткізіп, оқушыларға да,ұстаздарға да  шығармашылық шабыт берген, Аршалы ауданы білім бөлімі әдістемелік кабинеттің басшысы Талғат Жаңабергенұлы мен математика-жаратылыстану бағытының әдіскері  Ульман Светлана  Вильгелмовналарға Абай атындағы орта мектебінің ұстаздары атынан, оқушыларымыздың және ата-аналар атынан алғыс білдіреміз. Ауданымыздың абройы асқақ болсын деген тілектестігімді білдіремін.
        Ел Президенті аталмыш тұғырнамасында білім, ғылымға ерекше басымдық берді. «Терең білім – тәуелсіздігіміздің тірегі», – деген Н.Ә.Назарбаев «Мәңгілік ел» болуға қадам басқан тәуелсіз Қазақстанның ендігі жаһандану алдында ұлт ретінде жойылып кетпеуі үшін ұлттық кодын сақтаған, терең білімді, бәсекеге қабілетті, ұлттық құндылықтарын бойына сіңірген ақыл-ойы кемел тұлға болуына маңыз береді. 
Ендеше, рухани жаңару арқылы ғылым мен білімі дамыған, жарқын болашаққа деген зор сеніммен баршамыз бірлік туы астында жеңіске  бірге жетейік!
       Абай атындағы Нововладимир орта 
        мектебінің директоры:          Халым Т.
